
高錕太太﹕丈夫病入中期 

【明報專訊】高錕同太太黃美芸近排留港推廣腦退化症教育，噚日就出席基督教家庭服務中心 

新書發布會，新書名為《未想您忘記》，教市民 100 樣健腦訓練活動，有唔少係可以 家居輕

易做到，可以延緩患者腦退化情況。  

不過，高太於活動中透露，高錕已踏入腦退化症 中期，話老公要如廁或肚餓都唔識講，佢要

主動定時定候提高錕，好似「湊小朋友」，又要趁高錕扭計前哄佢訓覺同食飯。 

高黃美芸談到照顧心得，話可以多 陪同患腦退化症 家人外出，見見老朋友，咁樣會令佢開

心。職業治療師張仙芬就話，可叫患者讀出電話號碼和按號碼掣，以刺激腦部運動。 

